
گرفتەكانی كۆمپیوتەرەكەت خۆت چاكی بكەوە

لەم س������ەردەمەدا بۆ پەیوەندی نێوان دوو ئامێری دیجیتالی 
بۆ نموونە مۆبایل و كۆمپیوتەر، تەلەڤزیۆن و سەتەلایت...تاد. 

پێویستی بە وایەر و كێبڵی تایبەتی هەیە، بەڵام لە چەند ساڵی 
داهاتوودا گش������ت ئامێرەكان لە رێگەی وایەرلەیس������ەوە وەك سیستەمی 

بلوتوس، وای-فای و سیستەمی دیكە پەیوەند دەدرێن و كێبڵ نامێنێت. 
كۆمپانیای ئەنتەل هەوڵیداوە لەم بوارەدا پێشەنگ بێت و یەكەمین لاپتۆپی بێ وایەر 

بەرهەم هێناوە كە نە بۆ ش������ەحنكردنەوە نە بۆ پرێنت و سكاینەر و ئامێری دیكە پێویستی 
ب������ە كێبڵ نییە. ئەم تەكنەلۆژییە نوێیە ێپ������ی دەگورێت Wi-Di و نموونەی یەكەمی لاپتۆپەكە 

دراوەتە ش������ارەزایانی بواری تەكنەلۆژی تاكو پڕۆگرامی تایبەت������ی بۆ بەرهەم بێنن. كۆمپانیای 
لینۆڤ رایگەیاندووە كە پڕۆگرامی تایبەتی بۆ ئەم جۆرە كۆمپیوتەرانە بەرهەم هێناوە كە دەتوانێت 

زانیاری لە نێوان ئامێرەكان بە خێرایی 7 گێگابایت لە چركەیەكدا بگوازێتەوە.

لە داهاتوودا هەموو شتێك 
وایەرلەیس دەبێت

زۆربەمان بۆ گرفتێكی بچووك داوای هاوكاری لە ش������ارەزایەكی بواری كۆمپیوتەر 
دەكەین، سەیرێكی كۆمپیوتەرەكەمان بكات و بزانی گرفتەكە لە كوێدایە؟ بەڵام ئەگەر 
هیچ شارەزای بواری كۆمپیوتەریش نەبیت، گەر پڕۆگرامی System Mechanic دابەزێینە 
س������ەر كۆمپیوتەرەكەت، ئەوە پڕۆگرامەكە وەك وەستایەكی شارەزا هەڵەكان دەدۆزێتەوە و 
گرفتەكان دەستنیش������ان دەكات. ئەگەر هێڵی ئینتەرنێتیش هەبێت گرفتەكان لە رێگەی 

ئینتەرنێتەوە چاك دەكاتەوە. هەندێك لە تایبەتمەندییەكانی پڕۆگرامەكە:
- چاككردنەوەی سیستەمی كۆمپیوتەر و خێراكردنی.

- دەستنیشانكردن و لابردنی زیاتر لە 30 هەزار گرفتی كۆمپیوتەر.
- سڕینەوەی فایلە زیادییەكان.

- بردنە سەری خێرایی هێڵی ئینتەرنێت.

گرفتێكی سەرەكی ئەو گەشتیارانەی بە فڕۆكە گەشت دەكەن، ئەوەیە كە لە ناو فڕۆكەدا هێڵی ئینتەرنێت 
نیی������ە، یان ئەگەر هەیە خێراییەكەی ئەوەندە لە خوارێی������ە كە وەك نەبێت وایە. كۆمپانیایەك هەوڵیداوە رێگە 
چارەی ئەمە بدۆزێتەوەو ئانتێنێكی تایبەت بەناوی mTenna بەرهەم بێنێت كە پێچەوانەی ئالیارەكانی 

دیكە س������وود لە پەیوەندی مانگی دەس������تكرد وەردەگرێت. هەتا ئێس������تا ئ������ەم ئانتێنە هەر 
تاقیكردنەوەدایە و ئەگەر س������ەربكەوێت ئیدی گەش������تیاران دەتوانن بەبێ 

گرفت سوود لە ئینتەرنێت وەربگرن.

لە س������ەرەتادا كاتژمێری زەنگدار و لە دواییانەشدا مۆبایل بۆ 
هەس������تان لە خەوی بەیانیان سوودی لێوەردەگیردرێ، هەرچەندە 
زۆر كەس بێزارە لە جەرەس������ی بێداركردن������ەوە، چونكە زەنگەكە 

تەنی������ا یەك كەس لە خەو هەڵناس������تێنێ، بەڵكو هەموو ئەندامانی 
ماڵەوە بەهۆیەوە لەخەو هەڵدەستن. لەم دواییەدا شارەزاییەكی بواری 

تەكنەلۆژیای زانیاری جۆرە گۆرەوییەكی هۆشمەندی بەرهەمهێناوە بە 
ناوی Acuwake كە لەكاتی دیاریكراودا بە ئارامی بنی پێی بەكارهێنەرەكەی 

قدیلە دەدات و لەخەوی هەڵدەس������تێنێ. پڕۆگرام دانان و چۆنییەتی كاركردنی 
گۆرەوەییەكە لە رێگەی مۆبایلەوە ئەنجام دەدرێت. 

گۆرەوی هۆشمەند

تەبلێت و مۆبایلە ژیرۆكەكان شاشەیەكی گەورەتریان هەیە بۆ نیشاندان لەكاتی 
وێنەگرتندا بە بەراورد بە كامێراكانی وێنەگرتن، بەڵام هەس������تەوەر و لێنزی كامێراكان 

زۆر لەس������ەرترە. ئامێ������ری Calmet mount ئەم ئامێرەیە كە دەكرێت ب������ە جۆرەكانی تەبلێت و مۆبایلە 
زیرەكەكانەوە پەیوەند بدرێ و بیانكاتە بە كامێرایەكی پێش������كەوتووی وێنەگرتن، هەتا دەكرێت 

فلاش و ئامێری دیكەی تایبەت بە وێنەگرتنیشی لەسەر دابندرێت. وەك لە وێنەكەدا دیارە 
كاتێك تەبلێت، یان مۆبایلەكەت لەس������ەر دان������ا وەك كامێرایەكی DSLRیان لێدێت، بەهۆی 
ئەو ئامێرەوە دەتوانرێت وێنەكە دەس������تكاری بكەی و لە تۆڕە كۆمەڵایەتییەكانیش������دا وەك 

فەیسبوك و تویتەر و ئیسنتاگرام بڵاوی بكەیەوە.

تەبلێت، یان مۆبایلەكەت بكە بە 
كامێرایەكی پێشكەوتوو

ئینتەرنێتی خێرا
 بۆ فڕۆكەش دەگوازرێتەوە

71 ژمارە )1023(  2015/4/27



ژمارە )1023(  722015/4/27

IT

   

هه ر جاره  و 
وه ڵامی پرسیارێك
خوێنەرێكی بەڕێز دەپرس������ێت: 
ئایا دەكرێت لەسەر كۆمپیوتەرەكەم 
دوو، یان س������ێ ئەنت������ی ڤایرۆس 
هەبێ������ت؟ بۆ ئ������ەوەی كە هیچ 

ڤایرۆسێك نەهێڵن؟
خوێن������ەری ئازی������ز: بوون������ی 
كۆمپیوتەر  ب������ۆ  ڤایرۆس  ئەنتی 
گرنگە، وەك چارەس������ەری بەر لە 
نەخۆش������بوون وایە، بەڵام دانانی 
تەنانەت دوو ئەنتی ڤایرۆس������یش 
لەگەڵ یەك ل������ە كۆمپیوتەرێكدا 
ناگونجێن و كێش������ە ب������ۆ یەكتر 
دروس������ت دەكەن، هەت������ا هەندێك 
ل������ە ئەنتی ڤایرۆس������ەكان ئەنتی 
ڤایرۆس������ی دیك������ە وەك ڤایرۆس 
كۆمپیوتەرەكەت  خێرایی  دەبینن. 
ب������ە ت������ەواوی دادەبەزێن������ن، لە 
ی������ەك كاتدا دەس������ت دەك������ەن بە 
س������كانكردنی كۆمپیوتەر و بۆیە 
كۆمپیوت������ەر دەوەس������تێت. بوونی 
ئەنتی ڤایرۆس������ێكی باش لەسەر 
نەك  گرنگە،  كۆمپیوتەرەك������ەت 
ئەوەی كە چەندین ئەنتی ڤایرۆس 

دابەزێنیە سەر كۆمپیوتەر.

گەلێك جاران كە لاپتۆپەكەت لە بەردەستدا نییە، دەتەوێ وتارێك، یان بابەتێك بە 
مۆبایل بنووسی، بەڵام بەو كیبۆردە بچووكەی مۆبایل وەك ئەوەیە بە دەرزی چاڵ 

هەڵبكەنی، چونكە نووسینی پەرەگرافێكیش بە مۆبایل زۆر دژوارە!
كیبۆردی بلوتۆسی بۆ مۆبایل چێكراون كە بەهۆی بلوتوسەوە بەمۆبایل پەیوەند 
دەدرێ������ن یەكێك لەم كیبۆردە بلوتوس������ییانە تایبەتە بە ئایف������ۆن6، هەروەك دەزانین 
شاش������ەی ئایفۆن6 یش هەندێك گەورەترە لە ئایفۆنەكانی دیكە. ئەم كیبۆردە رۆڵی 
كەڤەرێكی بەرگریش دەبینێت بۆ ئایفۆنەكە و دەیپارێزێت لەكاتی كەوتنە خوارەوەدا. 

جگە لەوەش دەتوانرێت مۆبایلەكەی لەسەر دابندرێت. 

كیبۆردێكی بلوتوسی بۆ مۆبایل

لەم دوو س������اڵەی دواییدا گۆڕانكارییەك بەسەر پرینتەر داهات، 
ئیدی پرینت������ەر هەر ئەو ئامێرە نییە كە تەنی������ا دەق و دوكیۆمێنت 
بخاتە سەر كاغەز، بگرە پرێنتەر سێ رەهەندییەكان واتە 3D دەتوانن 
كەلوپەلیش دروس������ت بكەن، بەڵام پرینتەرە س������ێ رەهەندییەكان زۆر 

گرانبەهان، هەربۆیەشە لە بازاڕ نابیندرێن.
لەم دواییەدا پرینتەرێكی بچ������ووك بەناوی Tiko بەرهەم هاتووە 
كە هەم هەرزانە و هەم دەكرێت لە رێگەی مۆبایلەش������ەوە فەرمانی 
پێ بكەی كەلوپەل دروست بكات. پرینتەرەكە بە بەراورد بە پرینتەرە 
سێ رەهەندییەكان بچووكە، لە رێگەی پڕۆگرامێك كەلەسەر مۆبایل 
دادەندرێ������ت، دەتوانرێ������ت كەلوپەلی 

یاری منداڵانە بەرهەم بێنێت.

پرێنتەری سێ رەهەندی
 تایبەت بە مۆبایل

ئێس������تا ئەوانەی نیازیان هەی������ە وێنەی رووبەڕووی 
خۆیان بگرن، ئەوەی پێی دەگوترێت وێنەی )سێلفی(، 
دەبین������ن گۆچانێكی تایبەت هەیە ك������ە مۆبایلەكە لە 
س������ەری دادەندرێ������ت و لە رێگ������ەی دوگمەیەك كە لە 
خوارەوەی گۆچانەكە هەی������ە، دەتوانن بە هۆیەوە وێنە 
بگرن. ل������ەم دوایی������ەدا ئامێرێكی دیك������ە تایبەت بە 

لە گۆچانی وێنەگرتنـــــــــــــــــــــــــــــــــــی سێلفییەوە بۆ پۆدۆ

سەرنجێك لەسەر كاتژمێری 
Gear A

   

سایتێك بۆ گۆڕینی 
فۆرماتەكان

زۆر جاران لە بەشی ناساندنی 
سایتدا، ئەو س������ایتانەمان باس 
زۆرتان  ئەركێكی  ك������ە  كردوون 
لە ك������ۆڵ دەكەنەوە ل������ە بواری 
گۆڕین������ی فۆرمات������ی فایلێك 
بۆ فایلێك������ی دیكە، بۆ نموونە 
نیازت هەبێ������ت فایلێكی وۆرد 
بكەی ب������ە فایلێكی PDF یان 
بگۆڕی  وێنەی������ەك  فۆرماتی 
سایتی  دیكە.  فۆرماتێكی  بۆ 
http://ilovefile.com/یش یەكێكە 
لەم سایتانە. لە سایتی ناوبراودا 
بە ئاس������انی دەتوانی فۆرماتی 
فایلێ������ك بگ������ۆڕی، گۆڕینی 
گرنگە  لەوكاتان������ەدا  فۆرمات 
كە هیچ پڕۆگرامێكی تایبەتت 
نەبێت.  كۆمپیوتەرەكەت  لەسەر 
لەم س������ایتەدا چوار جۆر فایل 
دۆكیۆمێنتی،  دەگۆڕدرێ������ت، 
كتێب،  و  دەنگ������ی  وێنەی������ی، 
لەكاتی پێویس������تدا س������ەرێك لە 
س������ایتەكە بدەی سوودی بۆتان 

دەبێت.

ئەوانەی نیازیان هەیە كێشیان دابەزێنن، لانیكەم لە هەفتەیەكدا جارێك دەچنە سەر قەپان 
)تەرازوو( بۆ ئەوەی كە كێشیان بزانن. كۆمپانیایەك تەرازوویەكی هۆشمەندی بەرهەم هێناوە 
و كە زانیاری سەبارەت بە كێشتان بۆ مۆبایل دەگوازێتەوە. تەرازووە هۆشمەندەكە دەتوانێ 5 
كیلۆ هەتا 150 كیلۆ بكێشێ، لەو زانیارییانەی كە بۆ مۆبایل بەڕێی دەكات تۆماری ئەو 
رۆژانەی كە خۆت كێشاوە لەخۆیدا رادەگرێت و بە یەكتر بەراوردیان دەكات و بەهۆیەوە دەزانی 

لە ماوەی هەفتەیەكدا چەندە كێشت دابەزیوە.

قەپانی هۆشمەند بۆ چاودێریی تەندروستی

كاتژمێری هۆشمەند ئەگەرچی نەیتوانیوە لایەنگرێكی 
زۆر بۆ لای خۆی رابكێشێ، بەڵام لەنێوان كۆمپانیاكانی 
بەرهەمهێن������ی ئامێری دیجیتال������ی ركابەرییەكی زۆر لە 

ئارادایە بۆ بەرهەمهێنانی نوێترین كاتژمێری زیرەك!
سامس������ۆنگ وەك یەكێ������ك لە ركاب������ەرە جددییەكان لە 
گۆڕەپانەكەدا س������ەیردەكرێ و لەریزی یەكەمی داهێنەری 
كاتژمێری زیرەكیش دایە، لەم ماوەیەدا كاتژمێری زیرەكی 
ج������ۆری Gear A بەره������ەم هێنا، كە س������تایلەكەی لە وەك 
كاتژمێرە كلاسیكییەكان دەچێ و بازنەییە. گرنگترین خاڵی 
س������ەرنج لەم كاتژمێرەدا ئەوەیە لە تۆڕی G3 پەیوەندییەكان 
س������وود وەردەگرێ و سیمكارتی دەچێتە سەر. بە داهێنانی 
كاتژمێری زیرەكی ناوبراو، سامسۆنگ دەتوانێت پێشەنگی 
مەیدانەكە بێت، یان كۆمپانیا ركەبەرەكەی واتە LG یەكەم 
دێتەوە چونك������ە ئەویش بەم زووان������ە كاتژمێرەكەی خۆی 

دەخاتە بازاڕەوە كە لە سیستەمی G4 سوود وەردەگرێت.

وێنەگرتنی س������ێلفی بەرهەم هاتووە كە پێی دەگورێت: 
)podo(، ئ������ەم ئامێرە بەقەد دوگمەیەكی گەورە دەبێت. 
بەبێ هی������چ وایەریەك بە مۆبای������ل پەیوەند دەدرێت و 
بە هۆیەوە دەتوانی وێنەی خۆت لەس������ەر مۆبایلەكەت 
ببینی. ئەم ئامێرە لە تاریكیش������دا فلاش������ی هەیە و بە 

هەموو شتێكیشەوە دەلكێندرێت.

لە گۆچانی وێنەگرتنـــــــــــــــــــــــــــــــــــی سێلفییەوە بۆ پۆدۆ

